
LEKSIKALÍQ TERMINLERDI INTERAKTIV METODLAR MENEN  

ÚYRENIW USÍLLARÍ 

Qaraqalpaq mámleketlik universiteti, izleniwshi 

Nókis qalalıq 38-sanlı ulıwma orta bilim beriw mektebiniń qaraqalpaq tili 

Hárbir pándi  oqıtıwdıń nátiyjeliligi oqıtıwshınıń oqıtıw metodların  jaqsı 

bılıwı,  metodtı durıs tańlay bılıwı hám wonı qollanıp bılıwı menen baylanıslı. 

Interaktivlik oqıtıw – bul  óziniń iske asırılıwı, oqıtıwshi – oqıwshı, oqıwshı – 

kompyuter ekewiniń óz-ara qatnasinda bolıp ótetuǵın dialoglıq gúrrińlesiw 

jaǵdayında boliw degendi ańlatadi. Interaktivlik oqıtıw – oqıwshınıń biliw 

iskerliginiń amelge asırılıwıniń  ayriqsha bir túri.  Interaktivlik usıllardan 

kóp tarqalǵan ham jaqsı natiyjeler beretuǵın  terminlerdi aldın-ala beriw metodı,  

klaster, anıqlawshi sorawlar, debatlar, diskussiya, sahnalıq oyin, rol oynaw, 

sinkveyn, oyinlar, insert ham taǵi basqalar. Terminlerdi aldın-ala beriw metodı. 

Til materiallarınıń kólemi hárbir temanıń leksikalıq, fonetikalıq, grammatikalıq 

ózgesheliklerin hám sol materiallardıń anıqlamaları menen qaǵıydaların óz 

ıshıne qamtıydı. Sonlıqtan til materiallarınıń ózine tán ózgesheliklerin 

ajıratıwda mına metodikalıq nızamlılıqlarǵa tiykarlanıwımız kerek: tema menen 

terminniń anıqlıǵı; til materiallarınıń ilimiy dálligi; til materiallarınıń ishki 

ózgesheliklerin anıqlaw; til materiallarınıń úyretilip atırǵan toparǵa ılayıqlılıǵı; 

tildiń ózine tán belgilerin kúndeliklı turmısta qollanılıwı. 

1.  Dialektizmler degen ne? 

2. Agrotizmler degen ne? 

3. Terminler degen ne? 

4. Tabu degen ne? 

5. Evfemizm dep ne ushın aytamız? 

6. Kórkem shığarmalardan sheklengen leksikağa kiretuğın sózlerge 

mısallar tabıń 

Dialektizmler. Tilimizde dialektlik ózgeshelikke iye bolğan sózlerdi de 

kóriwge boladı. Olar belgili bir aymaqta ğana qollanıladı hám sol jerde jasawshı 

adamlardıń leksikasında ushırasadı. Qaraqalpaq xalıq sóylew tilindegi 

leksikalıq dialektizmge baylanıslı mısallar ádewir muğdarda derlik. Máselen, 

joqarıdağı mısallarğa qosımsha mına tómendegilerdi de atap ótiw múmkinÚ 

urısıw-jedel, etiw, óliw-qáte, bolıw, tiri-kózi hayat, shalbar-sım, seksewil-sazaq, 

sarqım-shólmek, dáne-mútik, buzaw-ejek, malxana-jıoawxana, siyle-tekáná, 

kelsap-soqı, diywal-soqpa, baylanıs-salaha, tağı basqalar. 

 Kásiplik sózler. Qaraqalpaq tiliniń leksikasında belgili bir kásipke 

baylanıslı, sol kásipte islewshi adamlardıń leksikasına tán, olardıń kúndelikli 

bir-biri menen sóylesiwinde zattıń yamasa hárekettiń ataması sıpatında 

qollanılatuğın sózler menen sóz dizbekleri bar. Máselen, balıqshılıq kásipke 

baylanıslı balıqshılar arasında mınaday sózler menen sóz dizbekleri qollanıladıÚ  

iynelik/ awdıń jırtılğan jerin jamaw ushın ağashtan islengen teben /jer qaraw/ 

balıq bar jerlerdi izlew, balıqlı jerlerdi tabıw/, garbol/ kishkene ğana móńke 

balıq/, vagon/ náresteniń awzı/, qıyratpa/ balıq shanshatuğın shanıshqı/, 

salay/balıq juwatuğın ıdıs/, qara qus/ qayıqtıń bası/, t.b. 

 Argotizmler. Sheklengen leksikanıń quramında argotizmler belgili orındı 

ieleydi. Olar dialektizmler menen kásiplik sózlerden túp-tamırınan ózgeshe 

dialektizmler usap aymaqlıq, kásiplik sózler usap sáykes belgiler menen 

sıpatlanbaydı. Argotizmler uluwma ádebiy tilde sáykes atamalardıń qosımsha 

sıńarı sıpatında ayırım sociallıq ortalıqta payda bolğan birliklerden ibarat. 

Máselen: Talabalardıń awızeki sóylew tilindegi ekiniń birinde imtixanğa 

baylanıslı qulaw degen sóz paydalanıladı. İmtixan tapsıra almasa,  tapsıra 

almadı dewdiń ornına quladı deydi. İmtixanğa jaqsı tayarlandı, materialdı jaqsı 

biledi dewdiń ornına iship aldı sóz dizbegin qollanadı. Bundağı quladı, iship aldı 

degen sózler agrotizmler bolıp tabıladı. 

Tabu hám evfemizmler. Qaraqalpaq tiliniń erterektegi rawajlanıw 

dáwirinde turmısta qanday da sebeplerge baylanıslı (úrp-ádetler) anaw ya 

mınaw sózdi aytıwdı qadağan etiwden payda bolğan sózler ushırasadı. Bunday 

qadağan etiwden kelip shıqqan sózler qaraqalpaq til biliminde tabu sózler 

delinedi. Qaraqalpaq tilinde tabu sózler oğada kóp sanda qollanıladı. Mısalı, 

kelinshek kúewiniń atın atawdıń ornına biziń úydegi, biziń úydiń adamı, bókeniń 

ağası, ağası degen sózlerden paydalanğan, kúewiniń anasınıń atın aytpastan onı 

ene dep atağan. Kúewiniń qarındasın biykesh, eger olar úshew bolsa birinshisin 

biykesh, ekinshisin ortanshı qız, úshinshisin kishkene qız dep atağan.  

Kópshilik jağdaylarda tilde qanday da bolmasın bir zattı ya qubılıstı, 

sonday-aq háreketti tuwrıdan-tuwrı aytpastan onı sıpayılıq penen ya jumsartıp, 

ekinshi bir sózler arqalı bildiretuğın orınlardı kóremiz. Máselen, óldi degen 

sózdiń ornına qaytıs boldı, jan tapsırdı, o dúnyağa jónep ketti degen sóz 

dizbekleri paydalanıladı. Sonday-aq ashıwlanba dewdiń ornına ástelik penen, 

qızba, ókpeleme dewdiń ornına kewlińe kelmesin dep te aytıla beredi. Usınday 

zattıń yamasa qubılıstıń sonday-aq hárekettiń tuwrıdan-tuwrı aytılmastan 

sıpayı túrde ekinshi sóz yamasa sózler menen atalıwı evfemizm dep ataladı. 

Evfemizmler bir sózdi ekinshi bir sóz arqalı mánilik jaqtan jumsartıp, sıpayı 

túrde beriwden kelip shıqqan sózler bolıwına baylanıslı olar kórkem shığarmalar 

leksikasın semantikalıq tásirliligin dóretiwde óz ornına ie. 

   Qaraqalpaq tili sabaqlarında terminlerdi – aldın ala beriw 

metodınan paydalansaq boladı. Bul metod terminlerdi aldın ala úyreniw, 

temanıń áhmiyetin hám baylanısın studentlerdiń oylawı, túsınıp jetıwi ushın 

beriledi. Sebebi, oqıwshı terminniń mánisin jeterli dárejede túsınıp alsa, 

teoriyalıq materialdı jaqsı ózlestiredi. Bul metodtan ámeliy sabaqlarda da 

paydalansaq boladı. Terminlerdi aldın-ala beriw metodı, mashqalalı jaǵdaylardı 

sheshiwge baǵdarlanǵan interaktiv metodlar.  Bilimlerdi mashqalalı jol menen 

bayan etiw metodı. Bul metod oqıwshı yaki studenttiń óz betinshe islewine tiykar 

boladı. Til materialların tayar halında ózlestirmey, ózinshe izleniw, pikirlew 

arqalı sheshiwge úyrenedi. Ortaǵa taslanǵan mashqala jóninde oylanadı, onı 

sheshiwge háreket jasaydı. Demek, oqıwshınıń issheńligi, dóretiwshiligi artadı. 

Mashqalalı soraw metodı – oqıwshılarǵa mashqalalı jaǵdaylardıń sebep hám 

aqıbetlerin talqılaw hám de olardıń sheshimin tabıw boyınsha kónlikpelerin 

rawajlandırıwǵa  qaratılǵan metod. 

Qaraqalpaq tili sabaqlarında bumerang metodınan paydalanǵanımızda 

oqıwshılarǵa tarqatpa materiallar beremiz. Mısalı: «Sinonimler» temasın 

ótkenımızde klasss oqıwshıların 3 toparǵa bólip, hár toparǵa tarqatpa material 

tarqatımız. 1-topar.  Sinonim sózler haqqında túsınık. Tildegi seslik qurılısı 

boyınsha hár túrli, al, mánilik jaqtan bir-birine jaqın sózler sinonimler dep 

ataladı. Mısalı: júzi-shırayı-reńkı-beti-kelbeti-turqı; mazalı-shıyrın-tatlı-til 

úyirgen-shekeńde tatıytuǵın; tez-shaqqan-jıldam-dárrıw-dárhál-háp zamatta 

hám t.b. Sinonimler kórkem shıǵarmalarda onıń til kórkemligin úyreniwde úlken 

áhmiyetke iye. Mánisi bir-birine jaqın usınday sózler sinonimlik qatarlardı 

payda etedi. Sol sinonimlik qatarlardıń ishinde kóp qollanılatuǵın sóz tirek sóz 

(dominanta) dep ataladı. 2-topar. Leksikalıq hám grammatikalıq sinonimler. 

Leksikalıq sinonimler dep túbirleri hár qıylı mánisi bir-birine jaqın sózlerge 

aytamız.  

Ulıwmalastırıp aytqanda, qaraqalpaq tili sabaqlarında terminlerdi 

interaktiv metodlar menen úyreniw sabaqtıń nátiyjeligin arttıradı hám 

oqıwshılardıń sabaqqa qızıǵıwshılıǵın kúsheytip baradı. 

